
Тақризи
муқарризи ғайрирасмӣ ба автореферати диссертатсияи Сангинова Шаҳноза 
Каримбоевна дар мавзуи «Хусусиятҳои лексикӣ ва услубии тарҷумаҳои 
англисии ғазалиёти Ҳофизи Шерозӣ» барои дарёфти дараҷаи илмии 
номзади илмҳои филологй аз рӯи ихтисоси 10.02.20 -  Забоншиносии 
муқоисавӣ-таърихӣ, қиёсӣ ва муқоисавӣ

Мавзуи диссератсияи номзадии Сангинова Шаҳноза Каримбоевна ба 

таҳқиқи яке аз масъалаҳои мубрами забоншиносии тоҷик -  тарҷумашиносӣ 

бахшида шудааст. Бояд зикр намуд, ки масъалаи таҳқиқи тарҷумаи осори 

классикии форсу тоҷик дар илми тарҷумашиносӣ ба яке аз масъалҳои 

актуалӣ табдил ёфта, бешак мероси адабии намояндагони адабиёти ғании 

мо -  Рӯдакию Фирдавсй, Сино, Хайём, Аттору Румй, Анварию Саноӣ, 

Саъдию Ҳофизу Ҷомӣ ва дигарон тавассути тарҷумаи бадей дастраси 

мардуми Аврупо гаштааст. Мусташриқи Шуравӣ Е. Э. Бертеле дар асари 

маъруфаш «Таърихи адабиёти форсу тоҷик» барҳақ менигорад, ки дар 

Аврупо то нимаи дуюми садаи нуздаҳ мероси адабии асрҳои Х-Х1 форсу 

тоҷик дар маърази тадқиқ ё тарҷума қарор нагирифта буд. Дар тарҷума 

ва тарғиби осори шоирони асри миёнаи форсу тоҷик саҳми шарқшиносони 

Фаронса, Олмон ва Англия хеле бузург аст. Тадқиқотҳо ва тарҷумаҳои 

олимони ин кишварҳо миёни шарқшиносону адибони мамолики 

ғайриаврупо низ обрӯю эътибори калон дорад.

Бо газалиёти яке аз ситорагони назми баландпарвози тоҷику форс -  

Ҳофизи Шерозй мардумони англисзабон ҳанӯз аз асри XVII ошно гардида 

буданд. Осори Ҳофиз ба забони англисй аз асл -  забони форсӣ-тоҷикӣ аз 

ҳамон замон тарҷума шудан гирифт.

Таҳқиқи хусусиятҳои лексикй ва услубии тарҷумаҳои англисии 

газалиёти Ҳофизи Шерозй, ки бори нахуст ба таври ситсемй дар 

диссератсияи номзадии Сангинова Шаҳноза Каримбоевна ба анҷом 

расидааст, дорой аҳамияти хосае мебошад. Аз як тараф, агар хусусиятҳои 

лексикию услубии тарҷумаҳои газалиёти Ҳофизи Шерозй дар доираи 

муқоисаи онҳо дода шуда бошад, аз тарафи дигар, мавзуи тарҷумаи



асарҳои бадей дар забонҳои муқоисашаванда ҳаллу фасл шудаанд. Аз ин 

рӯ, интихоби мавзуъ дуруст буда, дорои аҳамияти илмӣ мебошад.

Диссератасия аз муқаддима, 3 боб, хулоса ва руйхати адабиёт 

иборат буда, дар мукаддима доир ба муҳиммияти мавзуи рисола, мақсад ва 

вазифаҳои тадқиқот, усул ва методи таҳқиқ, навоварии илмии рисола, 

аҳамияти назариявӣ ва амалии мавзуъ ва манбаъҳои илмӣ маълумот дода 

шудааст.

Боби аввали рисола, ки аз ду фасл таркиб ёфтааст, дар фасли аввали 

он доир ба хусусиятҳои забонии тарҷумаи осори назмй иттилоъ дода, дар 

зерфаслҳои он осори назмй ва мушкилоти тарҷумаи онҳо, навъҳои 

тарҷумаи осори назмй ва ташаккул ва густариши тарҷумаи осори назмй 

мавриди таҳлил қарор гирифтаанд. Дар фасли дуюми ҳамин боб 

тарҷумаҳои англисии ғазалиёти Ҳофизи Шерозй марҳилабандй туда, 

нигориши тарҷумаҳо ба таври илмй асоснок шудаанд.

Дар боби дигар баъзе қабатҳои лексикй-фразеологии тарҷумаҳои 

ғазалиёти Ҳофизи Шерозй баррасй гардиданд. Дар ин боб муаллифи 

диссертатсия тарҷумаи воҳидҳои фразеологӣ, истилоҳот ва мафҳуми 

ирфонй, вожаҳои марбут ба май, реалияҳо, метафораҳо ва ономастика 

(номҳо)-ро тафсир кардааст.

Боби охири диссератсия ба таҳқиқи хусусиятҳои маъноӣ ва услубии 

тарҷумаи англисии ғазалиёти Ҳофизи Шерозй, ки муҳтавои асосии 

пажӯҳиш маҳсуб мегардад, бахшида шудааст.

Дар қисмати хулосаи рисола муаллиф ба таври мушаххас ва фишурда 

натиҷаи илмию амалии тадқиқотро дар 15 банд ҷамъбаст кардааст.

Дар баробари дастовардҳо дар автореферата диссертатсия чанд 

камбуду норасоиҳое ба назар расиданд, ки ба назари мо дар оянда барои 

беҳбудии кайфияти таҳқиқ ва афзудани арзиши илмию амалии рисола аз 

манфиат холй нахоҳад буд. Аз ҷумла:

1. Хуб мешуд, агар фасли 2-юми боби аввалро, ки асосан ҷанбаи амалӣ 

дорад, дар боби 2-юм ҷо мекард. Дар боби аввал бошад, баъзе масъалаи 

тарҷумаи осори адибон (назмиву насрӣ)-ро мавриди тахдил қарор медод.



2. Дар зерфасли 2.6.2. Антропонимҳоро, агар ба номҳои шахсиятҳои 

воқеӣ ва мифологию динӣ (теонимҳо) ҷудо мекард, беҳтар мешуд.

Новобаста аз камбудиҳои зикргардида, рисолаи номзадии Сангинова 

Шаҳноза Каримбоевна дар мавзуи «Хусусиятҳои лексикй ва услубии 

тарҷумаҳои англисии ғазалиёти Ҳофизи Шерозй» кори илмии 

баанҷомрасида буда, ба талаботи Комиссияи олии аттестатсионии назди 

Президенти Ҷумҳурии Тоҷикистон, ки барои дарёфти дараҷаҳои илмии 

доктори фалсафа (PhD), доктор аз рӯйи ихтисос, номзади илмҳои 

филологй пешниҳод гардидааст, ҷавобгӯ мебошад.

Автореферати рисола ва мақолаҳои илмии интишорнамудаи муаллифи 

он ба пуррагӣ муҳтавои рисолаи номзадиро инъикос намудаанд. Дастгоҳи 

илмии рисола ба меъёрҳои рисолаҳои номзадӣ ҷавоб дода метавонад. Дар 

маҷмуъ аз ошноӣ ба ивтореферати рисолаи номзадии Сангинва Ш.К. дар 

мавзуи «Хусусиятҳои лексикй ва услубии тарҷумаҳои англисии ғазалиёти 

Ҳофизи Шерозй» бармеояд, ки муаллифи он ҳамчун муҳаққиқи хубе ба 

камол расида, ба дастовардҳои забоншиносии муосир хуб ошност, аз 

маводи забонй хуб истифода мебарад ва фикру андешаҳои илмии худро бо 

далелу бурҳон ба таври зарурй асоснок карда метавонад. Бинобар ин 

мавсуф ба дарёфти дараҷаи илмии номзади илмҳои филологй аз рӯи 

ихтисоси 10.02. 20 -Забоншиносии муқоисавй-таърихй, қиёсй ва муқоисавӣ 

сазовор мебошад.

